
Ka Jingai Dawai Tika HPV: Kawei ka jingai injek ba rit ia ki khynnah kynthei, ka ban pynduhjait jingpang Cervical Cancer

Ha u snem 2008, u Professor Haraldzur Hausen u la ioh ia ka
khusnam Nobel Prize na ka bynta ka jinglap jong u ba ka
jingpang ba neh slem da Ki jait khniang jingpang human
papillomavirus (HPV) ba don jingma bha ka dei ka daw jong
ka jingpang cervical cancer, ka daw kaba kongsan jong ka
jingpang bad jingiap ha ka pyrthei baroh kawei, hynrei kham
bun ha ki briew kiba duna ka ioh ka kot. Ka jinglap jong u ka
la plie lad ban shna ia ki dawai ban iada na ka jingpang bad
kumjuh ruh ia ki test ban lap ia ki khniang jingpang ba lah
ban pynsaphriang. Hadien shiphew snem, ha u snem 2018,
ka World Health Organisation(WHO) ka la pynbna ia ka
sienjam na ka bynta ban pynduhjait ia ka jingpang cervical
cancer, bad ia ka rukom treikam ha ka pyrthei la sdang ha ka
17 tarik u Naiwieng, 2020, ba la kyrshan da ki 194 tylli ki ri,
kaba kynthup lang ruh ia ka India.

Ka jingpynduh ia ka jingpang cancer! Ym tang kano
kano ka jingpang hynrei ka jingpang cervical cancer. Ka
tyllong jong ka jingjynjar kaba jur ha ka met, ka jingialeh ha
ka jingsngew bad ka jingeh ha ka liang ka pisa tyngka. Ka
jingpang cervical cancer ka don ha ka kyrdan kaba ar hapdeng
ki jait cancer kiba ktah ia ki kynthei ha India, kaba don
kumba shi lak ngut ki nongpang thymmai man la u snem bad
shiteng na kata ka jingiap, kaba long shi pawa jong ka jingdon
kane ka jait jingpang ha ka pyrthei. Ki snem ba la duh noh
ha ka jingim namar ka jingpang cervical cancer ki kham
bun ban ia kiwei pat ki jingpang cancer namar kine ki
kynthei ki dang kham rit, ki don ki jingkitkhlieh kiba heh
ha ka longiing bad ka imlang sahlang. Kum ka doktor ba peit
ia ka jingpang cancer, nga la sakhi ia ka jingjynjar jong Ki..
ki kynthei kiba la lap ba ki don ha ka stage 4 kiba la ioh 1a ki
urinary fistula, ki dei kiba sngewthuh shuwa ka jingsma ka
met shuwa ba kin rung sha ki kamra peit nongpang, ki
kynthei kiba artatien ban batai shaphang ia ka jingmih snam
hadien ba la kut ka por khakhun haduh ba ka pyrsa kurim
ka iohi ia ki dak jong ka snam ha ka sari jong ka, ki longkmie
kiba shah ban khia ha ka jingpang ha ka met ka phad, ka

jingsahkut ha ki ureter jong ki bad kiba la sdang sangeh
treikam u... Nangta ki don kiba kham donbok Kiba la ioh ia
ka jingpang ha ka por kaba kham Kkloi kaba lah ban pynkoit,
hynrei tang da ka jingsumar kaba jur ne ka jingsumar chemo-
bad radiation... ki jingsumar Kkiba shyrkhei kiba ktah bha ia
ka met, ki por sumar ba jrong na ka bynta ka radiation kiba
pynduh ia ki nongsumar ia ka jingnang jingstad, ki jingsumar
chemo- bad immunotherapy ba rem dor bha.. ki case kiba
wan biang wat hapdeng ka jingpyrshang kaba bha tam jong
ngi, kiba donkam ia ki rukom sumar exenteration bad stoma,
bad kiwei kiwei. Hooid, ngi lah ban pynkoit, ngi lah ban ai
jingpynjem ia ki dak jingpang, wat ban pynkylla ia ki hor-
mone bad kiwei kiwei Ki jingsumar, hynrei kane ka wan ha
ka jinglut jingsep kaba khraw - ha ka met, ha ka jingsngew,
ha ka pisa tyngka.

Kaba kham sngewsih shuh shuh ka long ba ia kane ka
jingjynjar lah ban iada. Naduh ki snem 1940, la buh ia ka
jingiada da kaba peit bniah ia ka Pap smear man ka por ha ka
thain Sepngi, kaba la plie lad ban lap ym tang ia ka jingpang
cancer hynrei wat ia ki jingma shuwa ban ioh ia ka jingpang.
Ia ka jinglong jingman jong ka cervical cancer la buh jingtip
bha la palat shispah snem. Ka don ka por ba jrong shwa ban
joh ia ka jingpang cancer kaba 10-15 snem kaba ngi ju khot
ka cervical intraepithelial neoplasi (CIN) kaba lah ban lap
da kaba peit bniah ia Ki cell ba la lum ha ka slide da kaba
khrud na ka cervix. Ha kane ka por, ka long kaba suk ban
sumar da ki rukom sumar ba suk man ka sngi ki bym donkam
ban weng noh ia ka uterus. Ha India bad kiwei kiwei ki ri
kiba kham duna ka ioh ka kot ngi duna ia ki lad ki lynti bad
ki briew kiba la shah hikai ban pyntreikam ia ka jingpeit
bniah ia baroh ki kynthei kiba la palat ia ka 30 snem wat
tang shisien ha ka jingim, yn nai pat iakren shaphang ka
man ka lai snem kumba la ai jingmut ban leh. Wat ha ki jaka
sumar ba bha ruh, ki laboratory ki la buh pud katno ngut ki
kynthei lah ban screen ha ka shi sngi. La pynlong ia ki
prokram ba man ka por da ki gynaecologist bad pathologist

ha kylleng ka ri kum ka jingpyrshang ban ai jingiarap ia
kiba duna ka ioh ka kot, hynrei kine ki dang duna palat. Wat
haduh kine Ki sngi, wat hapdeng ka prokram ha ka ri baroh
kawei na ka bynta ban peit bniah, kane kam pat tam ia ka 5%
bad ka jingwanrah ia ki kynthei kiba ioh ia ka jingpang sha
ka hospital ban leh ia ka biopsy bad ban ioh jingsumar ka
dang duna shuh shuh.

Ka jingai tika HPV ka la rung ha kane ka jinglong
jingman ha u snem 2006 kum ka lad jingiada ba nyngkong eh
na ka jingpang cervical cancer. Da kaba sdang kum ka jingai
dawai kaba lai dose, ka jingwad bniah ka la pyni ba lah ban
pynduna sha ka ar dose, bad nangta ba kawei ka dose ka la
biang ban ai jingiada na ki 85-90% Ki jingpang cancer. Ka
jingai injek kaba suk ka lah ban iada na ka jingjynjar kaba
jur haduh katne?! Ka la long ka jingkyrmen kaba ai mynsiem
bha. Ka jingshngain ka long kaba kongsan tam ha ka jingai
dawai tika. Palat 500 million tylli ki dose la pynpoi ha kylleng
ka pyrthei bad jan 4 million tylli ha India. Ki jingtip ba la
lum lang na ki jingpyrshang bad ka jingpeit bniah hadien ba
la pyniaid iew kam pyni ia ka jingkiew ha ki jingjia ba sniew
ia ki kynthei kiba la ioh ia ka jingai tika haba ianujor bad ki
paidbah baroh. La iohi ia ki jingktah kiba jem kiba shipor
kiba ju jia ha baroh ki jingai dawai. Ym shym la don kano
kano ka jingktah kaba sniew ia ka jinglah ban kha khun, ki
jingduna ha ka jingkha ne ka rukom poi bnai. Ka jingtreikam
jong ki dawai HPV ka long kaba phylla, da kaba iada la jan
pura ia ki jait jingpang ba lah ban ioh jingiada da ki dawai
tika. Ka pateng kaba nyngkong eh jong ki dawai iada la ialeh
pyrshah ia Ki ar tylli ki jait jingpang kiba shyrkhei tam, ka
HPYV 16 bad 18, kiba don 70% na Ki jingpang cervical cancer
ha ka pyrthei bad 85% ha India. Ki ri kum ka Australia bad
UK Kkiba la pynmih ia u dawai HPV shen hadien ba la pynmih
ia u ha u snem 2007-8 ki la sakhi ia ka jingduna kaba khraw
ha ka jingpang precancer bad ka jingpang cancer. Kum kine
ki juh ki khubor ki la wan na kiwei pat ki ri kum na Sweden,
Denmark, Canada bad USA.

Ka prokram jong ka WHO ban pynduh jait ia ka jingpang
cervical cancer ka thmu ban pynlong ia ka jingpang cervi-
cal cancer kum ka jingpang kaba duna bha, ha kaba ka
jingpang kan long 4 na ka 100,000 ngut. Ban poi sha kane ka
thong, ngi dei ban pynurlong ia ki katto katne ki thong ha u
snem 2030: Ka jingai tika HPV ia 90% ki khynnah kynthei
shwa ka rta kaba 15 snem, ka jingpeit bniah ia 70% ki kynthei
da kaba test HPV ha ka rta kaba 35 bad 45 snem, bad ka
jingsumar ia 90% na kito kiba la lap ba ki don jingpang. Ngi
la pyndep shiteng ka kam naduh ba la pynmih ia ka
jingpynbna pyrthei bad ngi dang jngai na kine ki thong. Ki
nongsumar ba la mihkhmat da ki seng kum ka Indian Medi-
cal Association, Federation of Obstetrics & Gynaecology of
India (FOGSI) bad ka Indian Academy of Paediatrics (IAP)
ki la dawa la slem bah ba dei ban pynrung ia ka jingai tika
HPV ha ka Universal Immunization Programme. Khatduh
eh, ngi don ka jingkyrmen - ka jingpynsdang ha ka ri baroh
kawei ia ka jingiakhih ai dawai HPV ha ka 28 tarik u
Rymphang, 2026 da u Myntri Rangbahduh ba donburom ka
pyni ia ka jingkular kaba khraw tam ha ka saifi hima sima
ban pynthikna ba ka koit ka khiah bad ka hok kha khun jong
ki kynthei kin ioh ia ka jingkordor kaba ki dei hok ban ioh.
Kajinglah banioh, ka jinglah ban siew, ki jingeh kiba kongsan,
la pynbeit pura da ka sorkar. Mynta baroh ki kmie ki kpa ki
donkam ban tip shaphang kane ka kabu kaba phylla khnang
ba ki khun kynthei jong ki kiba hapoh 14 snem ka rta kin ioh
ia ka jingai dawai khlem jingsiew ha ki jaka sumar sorkar
kiba jan tam. Kawei ka jingai injek kaba ritia ki khynnah
kynthei jong ngi kan long ka sienjam kaba heh bha sha ka
jingpynduh ia ka jingpang cervical cancer bad ka Viksit
Bharat@2047.

Da ka Neerja Bhatla, Professor Emeritus, National Cancer
Institute Jhajjar, Head of Department barim jong ka
Obstetrics & Gynaecology, All India Institute of Medical
Sciences, Delhi.

Ka jingpynbiang bording ka long kaba shngain; pyni ka sorkar ia ka jingpynphriang khubor bakla

New Delhi, Lber 28 : Ka
Tnad Petroleum and
Natural Gas ka pynpaw
shai ba ka jinglong jingman
ka jingpynbiang
umphniang bad LPG ha
India ka long kaba shngain.
Baroh ki jaka die
umphniang ki biang ka
jingdon ka mar. Ym don
jingduna petrol, diesel, ne
LPG ha kano kano ka jaka
ha ka ri. Ka Tnad ka kyntu
ia ki nongshong shnong ba
kim dei ban shah ialam
bakla ha ka jingpynbna
kaba bakla ba lah
pynsaphriang ban wanrah
ia ka jingsheptieng kaba
khlem nongrim.
Ka Petrol bad ka Diesel: Ym
don jingduna, Ym don
jingpynduna ha ka jingai
umphniang

Ka India ka dei ka jaka
jong ka jingshngain ha ka

fohkem ki
pulit 9 ngut ki
nongbylla tih

Ka Sorkar Jylla kala
thung ia ka Judicial Inquiry
Commission ban tohkit ia
kane ka jingjia bad la ai por
hynriew bnai 1ia ka
Commisson ba kan aiti ia ka
kaiphod. Kat kum ka kyndon
tohkit, ka Commission kan
tohkit ym tang ia ka jingjia
kaba jia ha ka 5 tarik
Rymphang, 2026 hynrei kan
tohkit ruh ia ki daw tynrai
jong ka jingtih dewiong beaini
bad ba kan ai ia ki jingai
jingmut, ia kaba, kat kum ka
Commission of Inquiry Act,
1952 yn sa wanrah hapoh ka
fingdorbar.

Ka Director General of
Police (DGP) Kong Idashisha
Nongrang ka la thung ruh ia
ka Special Investigation
Team (SIT) ban tohkit ia ka
daw tynrai halor ka jingbthei
ka par tih dewiong bad ia ka
SIT yn khlieh da u Dy In-
spector General of Police
(ER) Vivekanand S Rathore.

Sngewkmen bad
ai khublei u
Myntri Rangbah

bad ka Sorkar Pdeng halor
ka rai ban pynhiar ia ka
khajna ka Sorkar Pdeng ia ka
petrol bad diesel da 10 tyngka
ha ka shi liter na ka bynta ka
jingpyndonkam hapoh ka ri
haba khmih ia ka jinglong
jingman ha West Asia” ong u
Conrad ha ka X.

“Kane ka sienjam ha ka
por kaba biang eh kan
wanrah ia ka jingsuk kaba
khraw ia ki nongshong
shnong ha ka ri baroh kawei”
ula bynrap.

bording. Ka India kadei ka
ri kaba 4 ha ka pyrthei
kaba pynkhuid ia ka
umphniang bad kaba 5 ha
kaba shalan ia ki mar
umphniang shabar ri, kaba
pynpoi ia ka umphniang ba
la pynkhuid sha palat 150
tylli ki ri. Namar ba ka
India kadei ka ri kaba
shalan sha kylleng ki ri ka
pyrthei, ka jingdon jong ka
umphniang bad diesel
hapoh ka ri ka long kaba la
pynthikna. Baroh 1 lak tam
ki jaka die umphniang ha
kylleng ka ri ki plie bad ki
sam umphniang kKhlem
jingpynthut. Ym shym la
bthah wat ia kawei ka jaka
die ban pynduna ka jingai
umphniang. Ha kylleng ka
pyrthei, ki ri ki mad ia ka
jingkiew dor, ka jingai
duna ka umphniang, ka
jingpyniaid kali pud sngi,
bad ka jinghap khang jubor
ki jaka theh umphniang. Ki
don katto katne kiba la
pynbna ia ka "National
Energy Emergency".

Ka India KAM SNGEW
IA KA JINGDONKAM IA
KUM KINE KI SIENJAM.
Katba kiwei pat Ki ri ki dang
pynduna ka jingai
umphniang, kam don ka
jingduna ha India. Ha kaba
ki don ki jingjia jong ka
jingthied kyrkieh ha katto
katne ki jaka theh
umphniang, namar ka
jingsaphriang ki jingtip ba
jalam bakla da ki katto
katne ki video ha ki social
media. Wat hapdeng ka
jingkiew ka jingdawa ha

kum Kkine ki jaka theh
umphniang, la sam ia ka
umphniang sha baroh ki
nongthied bad ki jaka buh
umphniang jong ki kompeni
ki la treikam baroh shi miet
ban pynbun ia ka
jingpynbiang. La shim ruh
ia ki sienjam da ki Kompani
Umphniang ban kyntiew ka
jingai shah haduh 3 sngi ia
ki petrol pump na kaba shah
mynshuwa 1 sngi khnang
ban pynthikna ba kan ym
don ka jingduna petrol bad
diesel ha kano kano ka
pump namar ka jing duna
pisa Ki trai petrol pump.

Ka jingpynbiang ia ka
umphniang bym pat
pynkhuid: la pyndap ia ki
jingduna

Wat hapdeng ka
jinglong jingman ha ka
Strait of Hormuz, ka India
mynta ka dang ioh kham
bun ka umphniang bym pat
pynkhuid na ki 41 tylli ki
jaka ba pynbiang jong ka
ha kylleng ka pyrthei ban
ia kaba ju poi mynshuwa
lyngba ka duriaw bah. Ka
umphniang ka long kaba
bun ha ki iew ha kylleng
ka pyrthei - khamtam na ka
bynta ka thaifi sepngi - ka
la pynkhreh ba ka bynta
kano kano ka jingthut.
Kawei pa kawei ka jaka
pynkhuid umphniang jong
ka India ka treikam ha ka
jingpyndonkam kaba palat
100%.

Ka jingpynpoi ia ka
umphniang bym pat
pynkhuid na ka bynta ki 60
sngi ban wan ladep ban bat

lypa da ki kompeni
umphniang jong ka India.
Kam don ka jingduna ha ka
jingpynbiang.
Ka jingdon ka umphniang:
Ka jingshisha

Ki jingtip kiba ialam
bakla ki la saphriang -
kynthup lyngba ki katto
katne Ki jingthoh bad ki
video ha ki social media -
kiba pynpaw ba tang 6 sngi
ki stock ki don ha ka ri. Ka
India ka don 74 sngi jong
ka jinglah ban buh mar
baroh kawei bad ka jingdon
ka umphniang ka biang
haduh 60 sngi mynta
(kynthup ia ki umphniang
bym pat pynkhuid, ki mar
bad ka jingdon ki
umphniang ha ki tyllong)
wat la ngi don ha ka sngi
kaba 27 jong ka jingeh ha
ka thain Middle East.
Haduh ar bnai ka
jingpynbiang kaba thikna
ka don na ka bynta uwei pa
uwei u nongshong shnong
jong ka ri khlem da khein
ia kaei kaba jia ha ka
pyrthei. Ha ki 2 bnai ban
wan ka jingthied ia ka
umphniang bym pat
pynkhuid ruh la
pynthikna. Ka India ka don
ha ka jingshngain na ka
bynta bun ki bnai ban wan
bad ka jingdon ka
umphniang ha ki tyllong ka
poi sha ka bynta kaba ar ha
ka jinglong jingman jong
ka jingpynbiang mar.

Namarkata, kano kano
ka jingong ba Ki tyllong
umphniang jong ka India ki
dang tyrkhong dei ban

kheinn kum ka khubor
lamler.
Ka LPG: Ka jingpynmih ka
la kiew, ka jingdonkam ban
wanrah nabar ka la hiar, ki
mar Ki biang

Kam don ka jingduna
LPG. Hadien ka LPG
Control Order ba la
pynmih da kane ka Tnad,
la kyntiew ia ka
jingpynmih ha ki jaka
pynkhuid umphniang
hapoh ka ri da 40%, kaba la
pynlong ia ka jingpynmih
LPG man ka sngi sha ka 50
TMT (palat 60% na ka
jingdonkam jong ngi)
pyrshah ia ka jingdonkam
ba man ka sngi kaba long
kumba 80 TMT. Ka
jingdonkam ban wanrah
mar nabar man ka sngi ka
la hiar sha ka 30 TMT -
kaba mut ba ka India
mynta ka pynmih kham
bun ban ia kaba ka donkam
ban wanrah nabar. Nalor ka
jingpynmih hapoh ka ri, la
pynthikna ia ka jingwan
haduh 800 TMT ka LPG
bad kane ka dang wan na
ka ri America, Russia,
Australia, bad kiwei kiwei
ki ri, kiba poi ha kylleng ki
22 tylli ki jaka wanrah LPG
jong ka ri India - ar shah ia
ki 11 tylli ki terminal Kkiba
la don ha u snem 2014.
Kumba shi bnai pura ka
jingpynbiang la dep ban
pynbeit, ryngkat bad ka
jingthied ba kham bun la
bteng ban pyndep. Ki
kompeni umphniang ki lah
ban pynpoi palat 50 lak
tylli ki cylinder man ka

[athuh u CM ia ki jingiaid lynti ha ka jingneh ka sorkar,
ka roi ka san bad kiwei pat ki kam

jingialeh bad ki lad kiba ngi
la iohpdiang. Da ka
jingkyrshan jong ki briew
kiba don jingmut ban iarap
ngi la lah ban thaw ia Ki lynti
kiba kongsan ban pyniaid
shakhmatiakajylla," ulaong.

U Myntri Rangbah u la
banjur ba katba ka jylla kam
kwah ban kam ba ka la
iohpdiang ia baroh, ka la buh
ia ka jingkdew lynti kaba
shai na ka bynta ka lawei. U
la ong ba kane ka jingkiew
shaphrang kam dei ka
jingmih jong uno uno u riew
shimet hynrei ka dei ka kam
jong baroh bad ka jingngeit
jong ki nongshong shnong ha
ki nongialam.

"Ki jingpynlut kiba
kongsan Ki la jam ia ka bynta
da ka jingsdang jong ki 1,576
tylli ki project kiba la sdang
ha thain jong ki Khasi bad
malu mala T. 21,000 kKlur ki
project ha Jaintia Hills region.
Ki kam kiba heh ki dei ki
kam pynroi ha ki surok, ki
jingtei ha ki kam jngohkai,

bad ka jingpynbha ia ka New
Shillong," u la pyntip.

U la ong, "Hapoh ka
PRIME programme, kumba
T. 32.7 klur la dep ban sam la
palat 5 snem. Ka homestay
sector ka la iohpdiang T. 136
klur ban kyntiew ia ki kam
jngohkai bad ki jingkiew ki
nongshong shnong ha ka
kamai kajih, katba T. 40 klur
ka pynlut ban kyntiew ia ki
kam music."

U la pyntip ba ka kam
pynneh pynsah ia ka
sawdong sawkun ka dei ka
kam kaba hakhmat da kaba
mang T. 120 klur hapoh ka
Green Meghalaya initiatives
ban kyrshan ia ki shnong ban
pynneh pynsah ia ki kKhlaw.

Haba kren shaphang ki
jingkylla ha ka pule puthi u
la ong ba la jan 1 lak ngut ki
samla pule ki la ioh
jingmyntoi na ka Chief
Minister's Scholarships, kiba
la iohpdiang T. 6,000 marwei
marwei, kaba la kot sha ka T.
60 klur bad da ka CM Elevate

programme kaba kyrshan
kaba kot sha ka T. 146 klur
ha ryngkat bad ka T. 56 klur
hapoh ka LIFCOM kaba
pynioh ka pisa ban trei ia ki
nongrep kiba rit bad ki seng
bad kumba T. 50 klur hapoh
ka kam rep syntiew kaba ka
jinglut ka la long kumba T.
500 klur ka jingpynlut ha ki
skhim pynroi kaba ai
jingmyntoi ia ki nongrep, ki
samla bad ki kynhun bapher
bapher.

U Myntri Rangbah u la
pynkut da kaba pynskhem ia
ka jingkitkhlieh jong ka
sorkar ban bteng ban trei da
ka jingshim ka rai ka ban
ialam da ka jingiohi kaba shai
bad ka jinglum lang lyngba
ki jingangnud jong ki
paidbah ka jylla Meghalaya.

U Myntri Rangbah bad
ki heh ki hain ki la sam ia ki
cheque kumba T. 6.04 Klur
hapoh ka FOCUS+, ba la sam
kumba 1.05 lak ngut kiba rim
bad ki nongioh jingmyntoi
kiba thymmai, ka Green

Meghalaya+ T. 24.54 klur ki
cheque bad ki work order
hapoh ka CM Elevate kaba
long T. 76 1ak na ka bynta kiba
sengkam lajong da T. 18.47
klur ha ka jinglut na ka bynta
ki 55 ki warehouse bad 4 tylli
ki CFC, LIFCOM T. 27 klur
sha ki 627 ki cooperative,
MegLife T. 30 klur na ka bynta
ki 128 tylli ki Community
Hall bad hapoh ka Floricul-
ture T. 22 klur sha ki 320 ngut
ki nongioh jingmyntoi kiba
thymmai ha kaba baroh ki poi
789 tylli kiba ioh jingmyntoi.

U Myntri Rangbah u la
pynkup burom 1ia ki
nongialam jong ki 37 tylli ki
shnong ba la ithuh ia ki kam
ba ki trei hapoh ka Green
Meghalaya program. Kumba
128 tylli ki Community Hall
hapoh ka MegLife ba la
kyrshan da ka JICA bad 34
tylli ki Warehouse & Com-
mon Facility Centre hapoh
ka CM Elevate ba la plie da u
Myntri Rangbah ha ka
prokram.

sngi. Ka jingdawa cylinder
ka la kiew sha ka 89 lak
tylli ki cylinder namar ka
jingphah buh kyrkieh ki
nongpyndonkam bad
mynta ka la hiar biang sha
ka 50 lak tylli ki cylinder.

Ia ka jingmang na ka
bynta ki cylinder ha ka
kam Kkhaii la pynkiew sha
ka 50% ha ka jingiamir
jingmut bad ki sorkar jylla
ban kiar na ka jingpynlang
ne ka jingdie beain.
Ka jingkyntiew ia ka PNG:
Ka jingkylla kaba la iaid
shaphrang, kam dei ka kam
namar jong ka jingeh kaba
khraw

La kyntiew ia ka Piped
Natural Gas - ha ka
jingiatreilang kaba pura
bad ki sorkar jylla - namar
ka kham jemdor, kham
khuid, bad kham shngain
ia ki longiing ha India. Ka
India ka la dep pynmih 92
MMSCMD ka natural gas
hapoh ka ri na ka
jingdonkam kaba man ka
sngi kaba long 191
MMSCMD, kaba pynlong ia
ka India ban kan kham
duna ia ka jingshalan gas
ban ia ka LPG. Ka jingsam
gas ha ki jaka sor ka la
nang iar na ki 57 tylli ki
jaka ha u snem 2014 sha
palat 300 tylli mynta. Ki
connection Domestic PNG

ki la kiew na ka 25 lak sha
palat 1.5 klur. Kane ka
jingkylla ka la iaid
shaphrang shwa ban mih
kane ka jinglong jingman
kaba mynta bad ka pyni ia
ka rukom treikam ba jrong
samoi jong ka India ha ka
liang ka bording. Ka
jingkam ba la kyntiew ia
ka PNG namar ba ka LPG
ka la duna kadei ka jingtip
kaba ialam bakla. Ka
jingpynbiang LPG ka long
kaba shngaifi. Ka PNG
kadei kaba kham biang,
kaba kham jemdor bad
kaba kham sukna ka bynta
ki longiing jong ka ri India.
Jingmaham na ka sorkar: ki
jingpynshitom pyrshah ia
ki khubor ba ialam bakla
Ka Tnad ka la
sngewkhia jur ia ka
jingsaphriang ki video bad
ki jingthoh kiba ialam
bakla ha ki rynsan social
media kiba la jied ban
pyndonkam ia ki dur jong
ka jingieng laifi, ki dur
jong ki khubor na kylleng
ka pyrthei shaphang ka
jingpynduna ka jingai
umphniang ha kiwei Ki ri,
bad ki jingkam ba lamler
shaphang ki jingkhang
khyrdep bad namar ki
sienjam ba kyrkieh jong ka
India ha kaba iadei bad ka
umphniang ka don ka

jingsngew ba ka don ka
jingduna umphniang.

Ki don katto katne ki
post kiba la batai bakla
shaphang ki hukum jong ka
sorkar- kynthup ia ka
Natural Gas Control Order
bad ka LPG Control Order -
kum ki jingpynbna
kyrkieh kiba pyni ia ka
jingeh, ha ka jingshisha ki
dei ki kam kiba ju leh man
ka por ban pynbiang ia ki
mar kiba ju leh ha ka por
ba donkam.

Ta kane ka jingtip kaba
ialam bakla la pynphriang
da ki riew bymman bad kiba
la pynheh da ki briew kiba
don jingthmu shimet, kaba
wanrah jingkhuslai kaba
khlem nongrim ia ki
paidbah. Ka Tnad ka kyntu
ia baroh ki nongshong
shnong ban shaniah tang ha
ki jingpyntip ba thikna jong
ka sorkar na ka bynta ki
jingtip ha kaba iadei bad ka
jingdon jong ka umphniang
bad ka gas. Ka
jingpynphriang ia ki khubor
kiba ialam bakla ha kaba
iadei bad ka jingdon jong ki
mar ba kongsan kadei ka
kam runar katkum ki ain ba
la pyntreikam, bad ka sorkar
kan ym artatien ban leh
pyrshah ia kito kiba lap ba ki
thmu ban wanrah ia ka
jingsheptieng.

U Pulit kai u don ka jingiadei bad ka seng sain
pyrthei lyngba ka iing ka sem: FKJGP

jingleh donbor jong utei u
briew ban pyntieng
pynsmiej ia ki paidbah da ka
ban thep sha thanad bad ruh
ban Siat da ka tiar ka long
kaba bakla lada dei mano
mano ruh ka jingleh jong utei
uba kam ialade ba dei u Pulit.

"Ka thong hi jong ki Pulit
kadei ban shakri bad iada
(Serve and Protect) ia ki
Paidbah bad halor kane ka
bynta na ka liang ka Seng ngi
dawa ba dei ban shim Action
ia une u briew kat kum ka

ain bad ban pyntikna ba kino
kino kiba don ha ka bor kim
dei ban pyndonkam bakla
lane ban leh donbor ia Ki rit
ki ria" ong u Bah Nongsiej.
Shuh shuh u Bah
Nongsiej u la ong, "Ka seng
kala ioh jingtip ba utei u
briew u dei uba don ka
jingiadei bad ka seng saifi
pyrthei lyngba ka iing ka sem
jong u, kumta ka FKJGP ka
maham ba ki briew kiba
sngew ba ki don jingiadei bad
ki bor sorkar kim dei ban

shim kabu ban pyntieng pyn
smiej iaki riew paidbah".

U la ong, Ka aifi kam dei
ban noh shiliang bad lada jia
ba Kita ki bor jong ka aiil kim
ai da ka jing pynsaja kaba
tyngeh 1a utei u briew bad ka
seng kan sa leh la ka jong ka
kamram pyrshah ia u.
Kyntang iawai ka Seng ka
Maham ruh ba kino kino ki
briew kiba pyndonkam bakla
ia ka bor ka seng kan ym
sngap bad yn ym map lada
dei sa mano mano ruh.

Ym pat don jingduna tyndong lyer shet
jingshet ha Meghalaya ong ka sorkar

ia ki Tyndong lyer shet jingshet ha ki dukan, hotel bad ki guest house namar ka Ministry of
Petroleum ka pynkylla ia ki kyndon treikam hynrei ka sorkar jylla ka la shim Kkhia ia kane
bad bud dien bad ka sorkar pdeng khnang ba kan ym ktah ia ka kam jngohkai kaba ka jylla
ka shaniah tylli, nalor ba ka jylla kam don ki pipe gas bad kiwei kiwei.

Kumba long mynta ka jingsam ia ki Commercial LPG ka long hadpeng ka 190 haduh 200
ha ka shisngi. Na ka liang u Chief Secretary ruh u la lum ia ka jingialang ha ka 27 tarik Lber
ban peit bniah ia kane ka kam. Ki Inspector Ki leit bud dien man la ka sngi bad phah ia ka
kaiphod sha ka sorkar pdeng bad la mana ruh lada don kiba shim kabu ban die tam ia ka dor.

Hadien ka jingtohkit ha ki thain Jail Road la bthah ia ka Sunny Indane Gas Agency ban
leit sam beit shaki thliew iing jong ki briew hadien ba la iohi ba ka don ka jingia ieng lait bad
lum paidbah ban ioh tyndong lyer shet jingshet.

Kumta ka ophis Directorate ka kyntu ia ki paidbah ba kim dei ban shepting ne syier
namar ka LPG ka dang biang bad la kyntu ruh ia ki lad pathai khubor ba kim dei ban
pynmih ia ki khubor khlem da pynthikna shwa na ki bor ba dei peit. Ki Helpline number toll
free 1967 bad WhatsApp 9402327737.




